
Kaszëbiôk 

Kaszë-, kaszëbiôka 

Tuńcëjã z lëgòtą! 

Pùdzemë w kòleczkò 

Na nótã nôlepszą! 

W kùja-, kùjawiôka 

Pùdã chòc na żokach! 

Pòdôj, mùlkù, rãkã  

Kùska môsz w pòdzãkã! 

Niechle wzlecy ptôch 

Nad nôwëższi las, 

Niechle z górë wezdrzi  

A naléze nas! 

Niech zaszëmi bór  

Stôri piesni tón, 

Grzeczno mie pòproszë 

Mòże cë co dóm... 

Czej ma dwòje zatuńcëje 

Całi swiat sã do nas smieje, 

Czedë wzéróm w twòje òczë 

Serce z piersë chce wëskòczëc! 

Miłą piesnią cë zanócã, 

Bë të do mie mëslą wróca. 

Bë të do mie sã ùsmiéchna  

Miłota jak kwiat zakwitnie! 

